Hoe SAWA in 1969 tot stand gekom het

Op 26 Julie 1969 het veertien persone (dertien mans en een vrou) 'n vergadering in Nigel
gehou. Na lang en ernstige besprekings en die oorweging van verskeie opsies het die
vergadering besluit om oor te gaan ‘ot die stigting van 'n Afrikaans-georiénteerde
woonwa-vereniging”.

n Tussentydse komitee is aangewys met as eerste opdragte onder andere die opstel van
n grondwet en die verkryging van 'n naam vir die nuwe vereniging. 'n Stigtingsvergadering
sou by 'n saamtrek van 10 tot 12 Oktober 1969 te Murraypark, Springs plaasvind.

Die grootste en belangrikste werk wat vir die komitee voorgelé het, was die opstel van 'n
behoorlike grondwet vir die beplande vereniging.

Die stigterskomitee het op Vrydag 10 Oktober by die stigtingsaamtrek vergader. Die
konsep- grondwet is voorgelé en met enkele wysigings aanvaar. 'n Voorstel dat die
stigtingsvergadering met gebed geopen sal word, is ook aanvaar. So is 'n gebruik gevestig
wat na 46 jaar nog steeds in SAWA gevolg word, alle vergaderings word met 'n gebed
geopen.

n Lid van die tussentydse komitee het voorgestel dat die vereniging die Suid-Afrikaanse
Woonwa-Assosiasie genoem word, onder andere omdat lekker afkort: SAWA.

Op Saterdag 11 Oktober is die stigtingsvergadering gehou. Al die voorstelle van die
tussentydse komitee is aanvaar. So het SAWA op Saterdag 11 Oktober 1969 tot stand
gekom.

SAWA se kenteken (logo) is op 20 November 1969 saamgestel. Die sentrale motief is 'n
Brockhouse-sleepstang en 'n sleepbal.

Dat die manne en vroue in 1969 deeglik besin het, word na 46 jaar bevestig deurdat
beginsels en gebruike wat toentertyd daargestel is, vandag nog in SAWA gevestig is.

